
LE GOUVERNEMENT 
DU GRAND-DUCHÉ DE LUXEMBOURG 
Ministère de !'Éducation nationale, 
de !'Enfance et de la Jeunesse 

Luxembourg, le 9 juin 2020 

Monsieur le Ministre aux Relations avec 
le Parlement 

Service central de Législation 
5, rue Plaetis 
L-2338 Luxembourg 

Concerne : question parlementaire n° 2066 de Monsieur le Député Fernand Kartheiser 

Monsieur le Ministre, 

J'ai l'honneur de vous transmettre en annexe la réponse à la question parlementaire posée par 
l'honorable Député Fernand Kartheiser. 

Veuillez agréer, Monsieur le Ministre, l'expression de ma parfaite considération. 

/ 
� 

/ 
Claude Meisch 

Ministre de !'Éducation nationale, de !'Enfance et de la Jeunesse 

calff
Reçu



Antwert vum Minister fir Educatioun, Kanner a Jugend op d'parlamentaresch Fro Nr. 2066 vum 

honorabelen Har Deputéierte Fernand Kartheiser 

Ad 1) 

Wéi den honorabelen Deputéierten an der Aleedung zu senger parlamentarescher Fro ganz richteg 

ënnerstraicht, stellt déi aktuell Situatioun jidderee viru grouss Erausfuerderungen, déi et an deem 

Mooss bis elo nach ni goufen. Am Beraich vum Léieren doheem hu sech souwuel d'Schülerinnen a 

Schüler an hir Elteren wéi och d'Léierpersoune missen a kierzester Zait ëmstellen, fir datt d'Léieren 

och dunn nach konnt weidergoen, wéi d'Schoulhaiser hu missen zougemaach ginn. Et ass en enorme 

kollektiven Effort gemaach ginn, fir dat Bescht aus der Situatioun ze maachen. 

D'Decisioun vun der Santé, déi zesumme mat der Education geholl gouf, huet am lnterêt vun der Santé 

publique misse stënterlech geholl ginn, an et gouf just e ganz kuerze Virlaf. Dowéinst konnt am Virlaf 

vun der Suspensioun vum Unterrecht net direkt séchergestallt ginn, datt all Kand iwwert déi néideg 

Ekipementer verfügt. Allerdéngs goufen an der Suite all Schüler aus dem Lycée resp. hir Elteren, déi 

sech mat engem entspriechenden Uleies gemellt hunn, un hir Schouldirektioun verwisen, wou gekuckt 

ginn ass, datt se no Méiglechkeet en Apparat geléint kritt hunn. Eng sëlleche Schüler aus de 

Lëtzebuerger Grondschoule krute vu Saïte vu verschiddene Gemenge bei Bedarf informatescht 

Mate rial zur Verfügung gestallt. Och sou Initiative wéi digital-inlcusion.lu hu gehollef, datt iwwer 1.500 

Apparater konnten u Jonker verdeelt ginn, déi net deen néidegen Ekipement doheem haten. 

Déi informatesch Technologië waren a si beim Enseignement à distance eng ganz grouss Hëllef, well 

se engersaits d'Méiglechkeete vum Léieren doheem ganz staark erweideren a vereinfachen, an awer 

och de Kontakt tëschent de Léierpersounen an de Kanner an hiren Elteren ënnerstëtzen. Grad an der 

Grondschoul, wou d'Kanner nach net déi selwecht Autonomie beim Léieren entwéckelt hu wéi am 

Lycée, ass et dofir wichteg, datt si och doheem vum Léierpersonal begleet ginn, an dofir eegnen sech 

déi informatesch Technologien an dëser Situatioun besonnesch gutt. 

Déi lescht Woche ware fir all déi Bedeelegt och d'Geleeënheet, vill Neies am Ëmgank mat deene 

Medien ze léieren, an och wann dat dacks vill Gedold an Efforte verlaangt huet, sou huet et dach och 

dozou gefouert, datt dee Volet vum Léierprozess sécherlech méi séier weidergaangen ass, wéi dat 

ouni den Enseignement à distance de Fall gewiescht wier. 

D'Schülerinnen a Schüler, grad wéi och hir Elteren, goufen a ginn an deem Prozess lafend ënnerstëtzt, 

sief et vum Léierpersonal, sief et vun den Experten, déi bei den Ufroen, déi op der Helpline (8002 90 

90) vum Ministère erakommen, hir Hëllef ginn. 

Et daerf een och net vergiessen, datt d' Aufgaben an d' Aarbechten, un deenen d'Schülerinnen a 

Schüler an de leschte Wochen doheem geschafft hunn, net alleguer op engem digitale Support ze 

maache waren. Et goufen der och eng ganz Rei dovu mat Hëllef vu Bicher an Hefter resp. Blieder 

gemaach, sou wéi dat och de Fall gewiescht wier, wann d'Schoulen net hatte missen zougemaach ginn. 

Ad2) 

No méi wéi 30 Joer Existenz sinn den Internet, an no méi wéi 50 Joer och de Computer, sécherlech 

och schonns ais en traditionelle Medium unzegesinn. Onofhangeg vun esou enger Astufung ass et fir 

de Ministère wichteg, datt all Léiermedien, déi ganz modern an och déi ganz traditionell, 

glaichberechtegt nieftenee stinn an adaquat agesat ginn, fir Wëssen ze vermëttelen a Kompetenzen 

ze entwéckelen. Net den Outil steet am Vierdergrond, mee d'Léiere vum Kand. Sou krut zum Beispill 

all Kand aus dem Cycle 4.2 . ugangs Mee e BUch vum renomméierte Lëtzebuerger Wëssenschaftler Dr. 

Jean-Luc Lehners, mam Titel Die Erde ist mein Raumschiff vum Ministère heem geschéckt. Donieft 

fannen d'Léierpersounen um Site www.schouldoheem. lu interaktiv Zousazmaterialien zu dësem Buch. 

Ad 3) 

Zanter datt et d'Mënschheet gëtt, huet de Mënsch ëmmer Technologië gebraucht, fir sech 

weiderzeentwécklen. De Ministère ass der Meenung, datt am Unterrecht all d'Technologien zum Asaz 

komme sollen, déi d'Léieren erméiglechen a fërderen. Wat elo déi sougenannten nei Technologien 

ugeet, sou sollen se do agesat ginn, wou se sënnvoll sinn, fir Léierprozesser ze ënnerstëtzen. De 

Gebrauch vun den Technologien ass kee Selbstzweck, mee gëtt do recommandéiert, wou en e Virdeel 

beim Léiere bitt. Dës Kris weist dobai op dat grousst Potential hin, dat déi nei Technologien hunn am 

Kontext vun engem differenzéierenden Unterrecht, deen zum Deel muss à distance gehale ginn. 

Ad 4) 

Beim Gebrauch vun Technologien am Alldag an am Unterrecht kënnt et wéi sou dacks am Liewen op 

eng verstanneg Gewiichtung an e responsablen Ëmgank un. Et gëlt, e gesond Glaichgewiicht ze fannen 

tëschent der digitaler an der analoger Welt. Dofir gëtt och allgemeng an de Schoulen drop opgepasst, 

datt et net zu engem exklusiven a permanenten Asaz vun digitale Medie kënnt, an d'Schülerinnen a 

Schüler ginn donieft och encouragéiert, fir sech an hirer Fraizait u ville sportlechen a kulturellen 

Aktivitéiten ze bedeelegen, am Hibléck op eng ausgeglachen a gesond Entwécklung. D'Campagne Bee 

Balanced, déi den SNJ schonn 2013 an deem Sënn lancéiert huet, behalt och haut nach ëmmer hir 

Wichtegkeet. A grad déi rezent Sensibiliséierungscampagne Bildschirme in der Familie/Les écrans en 

famille, déi am Februar 2020 lancéiert gout, bitt den Elteren eng grouss Hëllef bei der Erzéiung vun 

hire Kanner, wat den Ëmgang mat den digitale Medien ugeet. 

Ad 5 a 6) 

Wat d'Schreiwe mat der Hand ugeet, sou bleift dat selbstverstandlech eng wichteg Kompetenz, op déi 

de Ministère och weiderhi grousse Waert leet. Dëst gëtt onverannert vu Klengem u gefërdert an och 

souguer an de Lycéeën op den Tablett-Klassen nach gelieft, wou d'Schüler extra e Stëft hunn, fir 

kënnen handschrëftlech um Ecran ze schreiwen. Och dat fërdert d'Feinmotorik beim Schreiwen an 

Zeechnen. Et ass zu kengem Ament virgesinn, fir dat handschrëftlecht Schreiwen oder d'Liesen op 

Pabeier ze vernoléissegen oder ze reduzéieren. Am Respekt vun der Stavanger declaration concerning 

the future of reading soli et och bei eis am Land esou sinn, datt et weiderhin e gesonde Mix aus digitale 

Léiermaterialien an aus Unterrechtsmaterialien op Pabeier an all eise Schoule gëtt. 

Ad 7) 

Et huet sech dank der virbildlecher Aarbecht vun den Enseignanten an dem enke Kontakt vun dëse 

mat dem sozio-edukative Persona 1, dat mat an d'Prise en charge vun de Schüler an de Grondschoulen 

agebonnen ass, erausgestallt, datt an der éischter Phas vum Confinement net all d'Schüler konnten 

erreecht ginn. Dëst louch an de meeschte Fall dorunner, datt d'Famillje verstandlecherweis Zait 

gebraucht hunn, fir sech der ongewinntener Situatioun unzepassen a sech doheem nei ze 

organiséieren. Jee no berufflecher Situatioun hunn eenzel Elteren, déi nieft der Betreiung vun hire 

Kanner dru gebonne si, fir weiderhin hire beruffleche Verflichtungen nozegoen, Zait gebraucht, fir 

béides ënnert een Hutt ze kréien. D'Membere vun der Schoulcommunautéit waren dobai beméit, den 

Eltere konstruktiv zur Sait ze stoen an et goufen all néideg Efforte gemaach, fir samtlech Kanner ze 

erreechen a sech eng Demarche ze ginn, fir de Kontakt tëschent der Schoul an de Kanner mat Hibléck 

op déi spezifesch Situatiounen oprecht ze erhalen. 

Bis zum Ufank vum 3. Trimester war d'Unzuel vun de Kanner, déi net konnten erreecht ginn, an all den 

Direktioune bis op wéineg Ausnamen zeréckgaangen. D'Direktiounen hunn zesumme mat den 

Enseignanten a mat de Membere vun der ESEB sech an Equippen organiséiert, fir an eenzelne Fall 

d'Schüler mat den Elteren an de Schoulen oder an de Raimlechkeete vun der Direktioun ze gesinn an 

hinnen hei déi néideg Erklarungen ze ginn, fir datt si d' Aufgaben, déi si dee Moment mat heem kruten, 

do kéinten ëmsetzen. Zanter dem 20. Abrëll 2020 waren d'Enseignanten ewéi och d'Membere vun der 

ESEB autoriséiert, fir eenzel Schüler an de Schoulgebaier oder an de Raimlechkeete vun der Direktioun 

am Respekt vun de sanitaren Virgaben ze empfanken, fir hinnen do spezifesch Aktivitéiten 

unzebidden, déi hire Besoinen ugepasst waren a mat deenen si geziilt gefërdert gi sinn, an déi duerno 

doheem konnte verdéift ginn. Des Weidere konnten d'Enseignanten an och d'Membere vun der ESEB 

op ënnerschiddlech Moyenen zeréckgraifen, fir mat de Schüler à distance am Kontakt ze bleiwen. Esou 

goufen zum Beispill eenzel Unterrechtssequenzen via Videokonferenz ofgehalen, zousatzlech 

Erklarungen de Kanner bei Bedarf via Telefon zoukomme gelooss a Material um Pabeier vun den 

Enseignanten direkt bei d'Kanner heem geschéckt, esouguer heem gedroen. 

Vu déi aktuell Aschrankunge gëtt sech op d'Behandele vun de weesentlechen lnhalter beschrankt, déi 

mai Ministère fir déi eenzel Cyclen definéiert an den Enseignanten ugangs Abrëll kommunizéiert huet. 

Fir eventuell entstanen Defiziter nom 25. Mee 2020 esou séier wéi méiglech opzefanken, gouf eng 

Reorganisatioun vun der Prise en charge vun de Schüler an de Grondschoulen op d'Been gesat. 

